
1. mál á dagskrá: Aldurstakmark á dansleiki og skemmtanir í húsnæði Dalabyggðar – 1807008 

 

1.1 Ungmennaráð ræddi Hækkun aldurstakmarks úr 16 í 18 ár á dansleiki og skemmtanir í 

húsnæði Dalabyggðar. 

 

 

 

 

Við í ungmennaráði Dalabyggðar viljum ekki að hækkað verði aldurstakmark á dansleiki og 

skemmtanir upp í 18 ár. Við tókum upp samræðu okkar um þetta málefni og látum það fylgja hérna 

í fundargerðinni 

 

Helstu ástæður fyrir því að okkur langar ekki að hækka aldurstakmarkið eru 

– Ef að það á að hækka aldurstakmarkið vegna áfengis, af hverju ekki hækka upp í 20 í staðin 

fyrir 18. 

– Börn eru á ábyrgð foreldra/forráðamanna. 

– Heilbrigðara að læra að umgangast áfengi með foreldrum/forráðamönnum. 

– Dansleikir eru fyrst og fremst skemmtun. 

– Frekar að fara á dansleiki/skemmtun undir eftriliti heldur en að halda partí eftirlitslaus. 

– Ungmenni undir 18 er lítill hópur sem skiptir máli. 

– Frekar hafa 17 ára aldurstakmark ef þið viljið ekki hafa grunnskólabörn á dansleikjum og 

skemmtunum. 

– Ætti frekar að vera ákvörðun forledra en sveitastjórnar hvort að það er sent ungmenni undir 

18 á dansleiki/skemmtanir. 

– Skrítið fyrir þá sem fengu að fara í fyrsta skipti 16 ára á ball og fá svo ekki að fara aftur fyrr 

en þau eru orðin 18. 

– Skrítið að það sé í umræðu að lækka kosningaaldurinn í sveitastjórnakosninum niður í 16 en 

það á að hækka aldurstakamrk á dansleiki/skemmtanir upp í 18 ár. 

– Lítil afþreying önnur en dansleikir/Skemmtanir fyrr þennan aldurshóp í sveitafélaginu. 

– Lögregla ætti að sjá um að taka á vandamálum sem koma upp hjá þessum aldurshópi en ekki 

sveitastjórn. 

 

 

 

 

 

 

 

 

 

 

 

 

 



Í október 2018 setti Sigurdís könnun inná facebook síðuna íbúar dalabyggðar þar sem hún spurði 

íbúa um afstöðu þeirra um að hækka skildi aldurinn úr 16 ára og í 18 ára. Niðurstöður úr könnun 

Sigurdísar eru þessar, alls tóku 107 mans þátt í könnuninni   

 
 

 

 

 

Lög og staðreindir 

 

Samkvæmt unboðsmanni barna er ungmennum ekki heimilt að sækja staði sem breytast í 

skemmtistaði eftir kl. 22 á kvöldin nema í fylgd með fullorðnum: 

Í 5. gr. laga um veitingastaði, gististaði og skemmtanahald, nr. 85/2007, kemur fram að ungmennum 

yngri en 18 ára er óheimil dvöl á veitingastöðum sem hafa áfengisleyfi eftir kl. 22:00 á kvöldin og 

fram til lokunar staðarins nema í fylgd með foreldrum sínum, forsjáraðilum, ættingjum eða maka, 

18 ára eða eldri. Í greinargerð með frumvarpi því sem varð að lögum nr. 85/2007 kemur fram að 

umrædd regla sé sérstaklega mikilvæg þegar um ræðir veitingastaði sem breytast í skemmtistaði 

eftir að borðhaldi lýkur og að talið sé mikilvægt að ungmenni séu ekki inni á slíkum stöðum lengur 



en til kl. 22 nema í fylgd. Með þessu ákvæði er þannig verið að árétta mikilvægi þess að sérstakt 

eftirlit sé haft með ungmennum á stöðum þar sem áfengi er haft um hönd.  

 

Þeir sem flokkast undir börn eru því á ábyrgð foreldra á skemmtunum með aldurstakmarki hvort 

sem það er 16 eða 18 ár. Foreldrar og/eða forsjáraðilar ungmenna bera ábyrgð á þeim og geta 

samkvæmt gildandi lögum því tekið ákvörðun um að heimila barni að sækja dansleik af því tagi 

sem um ræðir. Það þýðir þó ekki að skipuleggjendur dansleikja af því tagi sem um ræðir beri engar 

skyldur gagnvart þeim ungmennum sem slíka viðburði sækja því ábyrgð skipuleggjenda er skýr 

samkvæmt framangreindu. 

 

Skylda sveitafélaga: 

Til þess ber að líta að sveitarfélög hafa sérstökum skyldum að gegna gagnvart börnum og 

ungmennum sem á jafnframt við um skipulagningu og framkvæmd viðburða og skemmtana sem 

sveitarfélag stendur að. Til að mynda hvílir sú skylda á sveitarfélögum að tryggja þroskavænleg 

uppeldisskilyrði barna og ungmenna skv. 1. mgr. laga um félagsþjónustu sveitarfélaga, nr. 40/1991. 

Þá er félagsmálanefndum sveitarfélaga skylt, samkvæmt 30. gr. sömu laga, að gæta velferðnaðar og 

hagsmuna barna og ungmenna í hvívetna og tryggja að aðbúnaði þeirra sé ekki áfátt og ekki séu þær 

aðstæður í umhverfi þeirra sem þeim stafar hætta af. Það eru því frekar einkaaðilar eða félög sem 

mega halda dansleiki með 16 ára aldurstakmarki en ekki sveitafélög. 

 

Áfengisneysla 

Foreldrar barnsins sem eru fylgdarmenn þess eiga samkvæmt barnaverndarlögum að vera allsgáðir 

sem og barnið: Þá er það einnig áréttað sérstaklega í ákvæðum barnaverndarlaga, nr. 80/2002, nánar 

tiltekið í 2. mgr. 99. gr., að hver sá sem hvetur barn til hegðunar sem stefnir heilsu og þroska þess í 

alvarlega hættu, svo sem áfengisneyslu, skal sæta sektum eða fangelsi allt að fjórum árum. 

 

Hér ber einnig að hafa í huga að óheimilt er að veita eða afhenda einstaklingi áfengi sem ekki hefur 

náð 20 ára aldri, sbr. 18. gr. áfengislaga, nr. 75/1998. Þá ber jafnframt að líta til þess að samkvæmt 

3. mgr. 28. gr. áfengislaga ber að gera upptækt áfengi sem ungmenni yngri en 20 ára hafa undir 

höndum sem er þá í höndum skipuleggjanda og þeim sem hafa eftirlit með slíkum dansleikjum. 

 

 

 

 

 

 

 

 

 

 

 

 

 

 

 

 

Niðurstaðan af fundinum var sú að við erum ósammála því að hækka aldurstakmark á dansleiki og 

skemmtanir í húsnæði Dalabyggðar í 18 ár. Við erum ekki búin að sjá nógu góð rök fyrir því að 

hækka aldurstakmarkið. 

Við teljum að betra sé að byrja á því að herða á dyra- og lögvörslu á skemmtunum áður en gripið er 

til róttækari aðgerða. 

 Við vonum að þið hlustið og takið mark á þeim rökum sem við höfum sett fram. 



 

 

Fundi slitið: 21:24. 


